
Kesyon ak Repons konsènan  

Pwogram Èd Nitrisyon Siplemantè Akòz Katastwòf  
pou Moun Andikape (D-SNAP PD) (Haitian Creole) 

 
 
Kisa D-SNAP ye? 
D-SNAP (Pwogram Èd Nitrisyon Siplemantè Akòz Katastwòf) bay èd manje pou yon ti tan pou fanmi ki afekte nan yon 
katastwòf natirèl. Moun ak fanmi yo kapab resevwa peman yon sèl fwa si yo t a viv nan zòn leta te idantifye kòm zòn ki te gen 
katastwòf la, epitou si yo satisfè sèten lòt kondisyon. 
 
Kisa D-SNAP PD ye? 
D-SNAP PD se yon rezolisyon konsènan D-SNAP akòz Gwo Ouragan Sandy pou rezoud yon pwosè kèk sitwayen zòn Gwo 
Ouragan Sandy te frape anpil te fè. Yo te fè konnen yo pa t kapab jwenn aksè nan pwogram D-SNAP akòz yon andikap. Non 
pwosè sa a se te Toney-Dick, et al. v. Robert Doar, et al., 12 Civ. 9162 (S.D.N.Y.). 
 
Kimoun ki kalifye pou aplike? 

• Moun ki t ap viv nan youn nan dis (10) kòd postal yo oswa nan de (2) pati nan kòd postal yo, ki endike anba la a, nan 
dat 27 oktòb 2012:  

o Coney Island, Brooklyn: Kòd Postal 11224 ak 11235  
o Red Hook, Brooklyn: Kòd Postal 11231  
o Gerritsen Beach South of Allen Avenue, Brooklyn: Yon pati nan Kòd Postal 11229 
o Lower East Side, Manhattan: Kòd Postal 10002  
o Southeast Shore, Staten Island: Kòd Postal 10306  
o North Midland Beach South of Seaview Avenue, Staten Island: Yon pati nan Kòd Postal 10305 
o The Rockaways, Queens: Kòd Postal 11691, 11692, 11693, 11694, and 11697; AK 

• Moun ki pa t aplike pou D-SNAP nan mwa desanm 2012 akòz yon andikap; AK 
• Moun ki te gen yon kay oswa yon biznis travay endepandan ki domaje, ak pèt revni akòz ouragan an; oswa ki te 

depanse oswa touche pou depans ki gen pou wè ak katastwòf la, ant 27 oktòb 2012 ak 25 novanm 2012.  
 

Kimoun ki pa kalifye pou aplike?  
• Moun ki t ap resevwa avantaj SNAP san rete apati 27 oktòb 2012. 
• Moun ki te aplike pou D-SNAP nan mwa desanm 2012. 
• Moun ki pa t aplike pou D-SNAP nan mwa desanm 2012 pou yon rezon ki pa yon andikap. 

 
Ki kote mwen kapab aplike? 

• Coney Island Job Center, 3050 West 21st Street, Brooklyn, NY 11224 
• Richmond Job Center, 201 Bay Street, Staten Island, NY 10301 
• Rockaway Job Center, 219 Beach 59th Street, Far Rockaway, NY 11692 
• Union Square Job Center, 109 E 16th Street, New York, NY 10003 
• Clinton Hill Job Center, 495 Clermont Avenue, Brooklyn, NY 11238 
 

Kilè mwen kapab aplike? 
N ap aksepte aplikasyon pou D-SNAP PD nan sant ki endike anwo a ant 8:30 am ak 6:00 pm nan dat 3-4, 10-11, 17-18, 
ak 24-25 oktòb 2015. 
 
Kijan mwen kapab pwograme yon vizit nan kay si mwen kapab vini nan yon biwo HRA? 
Si ou pa kapab vini nan yon biwo HRA pou aplike pou D-SNAP PD, tanpri rele Liy Enfòmasyon nan nimewo (929) 221-0047 
pou pwograme yon vizit nan kay. Ou kapab rele Liy Enfòmasyon an 25 oktòb 2015 ant 9:00 am ak 5:00 pm. Li Enfòmasyon an 
ap louvri sèt jou sou sèt, sof jou ferye. Dat 25 oktòb 2015 se dènye jou pou rele pou pran yon randevou pou vizit nan kay. 

Kisa pou mwen fè si mwen pa vle bay sèten enfòmasyon nan fòm aplikasyon an? 
Lè y ap aplike pou D-SNAP PD, moun k ap aplike yo fèt pou onèt sou enfòmasyon pèsonèl yo. Yo dwe rapòte revni yo ak 
resous yo avèk presizyon. Si ou bay fo deklarasyon nan yon aplikasyon pou resevwa avantaj gouvènman tankou D-SNAP PD 
ou fè fwod nan èd sosyal – yon krim. 
 
Ki pwosesis pou aplike pou D-SNAP PD? 
Apre ou pase nan seleksyon kote n ap detèmine si ou kalifye pou aplike pou D-SNAP PD, n ap voye ou nan yon lòt zòn. Lè ou 
rive, w ap ranpli (1) fòm aplikasyon D-SNAP PD ou, (2) Atestasyon Andikap ou, epi (3) Pwogram Aplikasyon Siplemantè pou 
Pwogram Èd Nitrisyon Siplemantè akòz Katastwòf. Ou ta dwe vini avèk dokiman ki pwouve idantite ou, adrès kay ou nan dat 
27 oktòb 2012, revni ou, resous ou, depans ou te fè akòz katastwòf la ak kantite moun ki lakay ou. N ap fè kopi dokiman sa yo 
epi n ap retounen yo ba ou. Apre ou ranpli fòm aplikasyon ou, tanpri remèt li ba anplwaye HRA ki nan zòn kote ou chita a. 
Anplwaye sa a ap revize fòm aplikasyon ou pou li tcheke si fòm nan konplè epitou pou li tcheke si ou kalifye. L ap poze ou kèk 
kesyon pou eklèsi nenpòt repons ki pa klè. L ap ba ou yon resi k ap konfime nou te resevwa aplikasyon ou. Si nou gen nenpòt 
kesyon konsènan aplikasyon ou, yon lòt anplwaye HRA ap fè entèvyou avèk ou pou li detèmine si ou kalifye. 
 
Kilè m ap tande si mwen kalifye pou D-SNAP PD? 
Ou ta dwe resevwa yon avi pa lapòs k ap fè ou konnen si nou te apwouve ou oswa si nou te ba ou refi pou avantaj D-SNAP 
PD nan twa (3) a sèt (7) jou. 
 
Kisa k ap pase si yo apwouve mwen? 
Si nou apwouve ou, w ap resevwa yon avi pou apwobasyon an pa lapòs. Epitou nan twa (3) a sèt (7) jou, w ap resevwa 
Kat Elektwonik Avantaj ou nan yon lèt apa n ap voye ba ou pa lapòs. Dezyèm lèt sa a n ap voye pou ou a ap gen ladan 
enstwiksyon sou fason pou itilize Kat Elektwonik Avantaj ou. W ap resevwa PIN ou nan yon twazyèm lèt n ap voye ba 
ou pa lapòs. 
 
Ki enstwiksyon ki genyen pou ranpli fòm aplikasyon an? 
Enfòmasyon pou ranpli fòm Aplikasyon pou èd Nitrisyon Siplemantè Akòz Katastwòf (Fòm LDSS-4988 [Rev. 6/14]): 

• Pati A – SITIYASYON FANMI AN: Koche kaz pou WI oswa NON pou chak kesyon. Si yon kesyon mande lòt 
enfòmasyon, ekri enfòmasyon yo nan espas ou jwenn nan. 

• Pati B – MOUN KI NAN KAY LA AK REVNI AN PANDAN PERYÒD KATASTWÒF LA: Bay sèlman moun ki te 
lakay ou nan dat 27 oktòb 2012. Pa bay okenn moun ou t ap viv avèk yo pou yon ti tan akòz katastwòf la. Bay 
sous/kalite revni, non patwon ou, kantite fwa ou te resevwa revni an ak revni total apre dediksyon ou te resevwa 
pandan peryòd 27 oktòb 2012 jiska 25 novanm 2012. Sa gen ladan revni tankou avantaj Sekirite Sosyal ak salè 
ou te resevwa apre dediksyon otomatik nan petwòl tankou taks, peman asirans pa mwa, kotizasyon sendika, ak 
kotizasyon pou 401k. Bay adrès ak nimewo telefòn patwon an si ou gen enfòmasyon yo. 

• Pati C – RESOUS YO (apati kòmansman peryòd katastwòf la): Endike tout kantite lajan kach, tankou kont 
kouran ak kont epay moun lakay ou te jwenn pandan peryòd 27 oktòb 2012 jiska 25 novanm 2012. 

• Pati D – DEPANS OU TE FÈ AKÒZ KATASTWÒF LA (pandan peryòd katastwòf la): Endike depans ou te 
fè akòz katastwòf la epi ki pa t ranbouse pandan peryòd 27 oktòb 2012 jiska 25 novanm 2012. Endike nenpòt 
depans ou te fè pou manje ou achte nan restoran ant 27 oktòb 2012 ak 25 novanm 2012 nan liy ki make "lòt 
depans akòz katastwòf la". 

• Pati F – OTANTIFIKASYON AK SIYATI: Siyen aplikasyon an epi mete dat ladan 
• Pati G – KALKIL POU KONNEN SI OU KALIFYE (Se anplwaye SNAP ki dwe ranpli seksyon sa a): Pa antre 

okenn enfòmasyon nan Pati G aplikasyon an. 
 
Kisa pou mwen fè si mwen vle aplike pou avantaj san rete nan Pwogram Èd Nitrisyon Siplemantè (Supplemental 
Nutrition Assistance Program, SNAP)? 
N ap ba ou enfòmasyon yo lè w ap soti pou fè ou konnen kijan pou aplike pou avantaj SNAP san rete. 

 


